
«______»  _________________ 2019թ. N_______ Ա
ՀՈՂԱՄԱՍԻՑ ՍԱՀՄԱՆԱՓԱԿ ՕԳՏՎԵԼՈՒ ԻՐԱՎՈՒՆՔ (ՍԵՐՎԻՏՈՒՏ)
 ՏՐԱՄԱԴՐԵԼՈՒ ՄԱՍԻՆ
Հիմք ընդունելով Հայաստանի Հանրապետության քաղաքացիական օրենսգրքի 210-րդ հոդվածը, Հայաստանի Հանրապետության հողային օրենսգրքի 3-րդ հոդվածի 2-րդ կետը և 50-րդ հոդվածի 3-րդ կետի 1-ին ենթակետը, ինչպես նաև «Տեղական ինքնակառավարման մասին» Հայաստանի Հանրապետության օրենքի 43-րդ հոդվածի 2-րդ մասի 2-րդ կետը՝ Հայաստանի Հանրապետության կառավարությունը ո ր ո շ ու մ է.

1. Հայաստանի Հանրապետության տնտեսական զարգացման և ներդրումների նախարարության պետական գույքի կառավարման կոմիտեին ամրացված Երևան քաղաքի Միկոյան 18/4 հասցեում գտնվող 0.4462 հեկտար մակերեսով հողամասը սահմանափակ օգտվելու իրավունքով (սերվիտուտ) տրամադրել Երևան քաղաքի Միկոյան 18/2 հասցեի սեփականատեր «Կամ Դևելոփմենթս» սահմանափակ պատասխանատվությամբ ընկերությանը՝ (այսուհետ՝ Ընկերություն) հողամասով անցնելու կամ երթևեկելու համար։

2. Առաջարկել Երևանի քաղաքապետին՝ մեկամսյա ժամկետում Ընկերության հետ կնքել հողամասից սահմանափակ օգտվելու իրավունքի (սերվիտուտի) պայմանագիր՝ դրանում սահմանելով, որ

1) Ընկերությունը պարտավորվում է հողամասից սահմանափակ օգտվելու իրավունքի (սերվիտուտ) դիմաց վճարել 100 000 ՀՀ դրամ տարեկան վճար, 

2) պայմանագրի նոտարական վավերացման և դրանից բխող գույքային իրավունքների պետական գրանցման հետ կապված ծախսերը ենթակա են իրականացման Ընկերության միջոցների  հաշվին:
ՏԵՂԵԿԱՆՔ
ՀՈՂԱՄԱՍԻՑ ՍԱՀՄԱՆԱՓԱԿ ՕԳՏՎԵԼՈՒ ԻՐԱՎՈՒՆՔ (ՍԵՐՎԻՏՈՒՏ)
 ՏՐԱՄԱԴՐԵԼՈՒ ՄԱՍԻՆ

ՀՀ կառավարության որոշման նախագծի ընդունման անհրաժեշտության վերաբերյալ
2016 թ. ՀՀ ԿԱ պետական գույքի կառավարման վարչության կողմից Երևան քաղաքի Միկոյան 18 հասցեում գտնվող գույքի օտարման նախապատրաստական աշխատանքների շրջանակներում վարչությունը 18.11.2016թ. գրությամբ դիմել է Երևանի քաղաքապետարան՝  Երևան քաղաքի Միկոյան 18 հասցեում գտնվող անշարժ գույքի մասնավորեցումն օրենքով արգելված չլինելու մասին /ՀՀ հողային օրենսգրքի 60-րդ հոդվածում նշված սահմանափակումների ցանկ/ համապատասխան տեղեկատվություն ստանալու նպատակով, ի պատասխան որի Երևանի քաղաքապետը գրությամբ տեղեկացրել է, որ անշարժ գույքի կողմից զբաղեցված հողամասի մի մասն ընդգրկված է ՀՀ հողային օրենսգրքի 60-րդ հոդվածում նշված սահմանափակումների ցանկում՝ կցելով համապատասխան հատակագիծ։

 Իրականացված աշխատանքների արդյունքում Երևան քաղաքի Միկոյան 18 հասցեում գտնվող անշարժ գույքի սպասարկման և օգտագործման համար հատկացված 29 140.0 քառ մետր մակերեսով հողամասից առանձնացվել է սահմանափակումների ցանկում ընդգրկված 0.4462 հա մակերեսով հողամասը և գրանցվել է Միկոյան 18/4 հասցեով որպես առանձին գույքային միավոր, իսկ օտարման ենթակա մասը՝ Միկոյան 18/2 հասցեով, ՀՀ կառավարության 2017 թվականի ապրիլի 20-ի N423-Ա որոշման համաձայն ներկայացվել է օտարման մրցույթով, որի հաղթող է ճանաչվել  «Կամ Դևելոփմենթս» ՍՊԸ-ն։

12.09.2018թ. Պետական գույքի կառավարման կոմիտե է դիմել «Կամ Դևելոփմենթս» ՍՊԸ-ի տնօրենը՝ տեղեկացնելով, որ Ընկերության կողմից Երևան քաղաքի Միկոյան 18/2 հասցեում գտնվող տարածքում ներկայումս իրականացվում է խոշոր ներդրումային ծրագիր, սակայն տարածքի մուտքի հարցը մնում է չլուծված՝ միաժամանակ խնդրելով Ընկերությանը որևէ իրավունքով հատկացնել պետական սեփականություն հանդիսացող Միկոյան 18/4 հասցեում գտնվող հողամասը, քանի որ միայն այդ տարածքով է հնարավոր մուտք գործել արդեն իսկ Ընկերության սեփականությունը հանդիսացող Երևան քաղաքի Միկոյան 18/2 հասցեում գտնվող տարածք։

Հաշվի առնելով վերոնշյալը՝ ներկայացված նախագծով առաջարկվում է  Երևան քաղաքի Միկոյան 18/2 հասցեի սեփականատեր «Կամ Դևելոփմենթս» ՍՊԸ-ին Երևան քաղաքի Միկոյան 18/4 հասցեում գտնվող 0.4462 հեկտար մակերեսով հողամասը տրամադրել սահմանափակ օգտագործման իրավունքով (սերվիտուտ)` հողամասով անցնելու կամ երթևեկելու համար։ 
Հիմք ընդունելով ՀՀ ֆինանսների և ՀՀ արդարադատության նախարարությունների առաջարկները՝ հողամասից սահմանափակ օգտվելու իրավունքի (սերվիտուտ) դիմաց Ընկերության նկատմամբ նախատեսվում էր սահմանել 15 377 դրամ տարեկան վճար՝ հաշվարկված հողամասի հողի հարկի տարեկան գումարի չափով՝ համաձայն Երևանի քաղաքապետարանի կողմից տրված տեղեկատվության, սակայն ընկերության հետ լրացուցիչ քննարկման արդյունքում նշված վճարի չափը նախագծով սահմանվել է 100 000 ՀՀ դրամ։ 

Նախագիծը աշխատանքային տարբերակով քննարկվել և համաձայնեցվել է նաև Ընկերության լիազորված անձանց հետ։

ՏԵՂԵԿԱՆՔ
ՀՈՂԱՄԱՍԻՑ ՍԱՀՄԱՆԱՓԱԿ ՕԳՏՎԵԼՈՒ ԻՐԱՎՈՒՆՔ (ՍԵՐՎԻՏՈՒՏ)
 ՏՐԱՄԱԴՐԵԼՈՒ ՄԱՍԻՆ 
  Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

«Հողամասից սահմանափակ օգտվելու իրավունք (սերվիտուտ)  տրամադրելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:
ՏԵՂԵԿԱՆՔ
ՀՈՂԱՄԱՍԻՑ ՍԱՀՄԱՆԱՓԱԿ ՕԳՏՎԵԼՈՒ ԻՐԱՎՈՒՆՔ (ՍԵՐՎԻՏՈՒՏ)
 ՏՐԱՄԱԴՐԵԼՈՒ ՄԱՍԻՆ
ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների էական ավելացման կամ նվազեցման բացակայության մասին
«Հողամասից սահմանափակ օգտվելու իրավունք (սերվիտուտ) տրամադրելու մասին»  Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

   ՏԵՂԵԿԱՆՔ
ՀՈՂԱՄԱՍԻՑ ՍԱՀՄԱՆԱՓԱԿ ՕԳՏՎԵԼՈՒ ԻՐԱՎՈՒՆՔ (ՍԵՐՎԻՏՈՒՏ)
 ՏՐԱՄԱԴՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ
     ՀՀ քաղաքացիական օրենսգիրքը,

     ՀՀ հողային օրենսգիրքը, 

    Տեղական ինքնակառավարման մասին ՀՀ օրենքը։

ՀՈՂԱՄԱՍԻՑ ՍԱՀՄԱՆԱՓԱԿ ՕԳՏՎԵԼՈՒ ԻՐԱՎՈՒՆՔ (ՍԵՐՎԻՏՈՒՏ)
 ՏՐԱՄԱԴՐԵԼՈՒ ՄԱՍԻՆ
ՀՀ կառավարության որոշման նախագծի վերաբերյալ շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված 

փոփոխությունները

	1
	2
	3
	4

	ՀՀ ֆինանսների նախարարություն 19.10.2018թ.                             N01/11-1/18903-18
	1. ՀՀ հողային օրենսգրքի (այսուհետ՝ Օրենսգիրք) 50-րդ հոդվածի 3-րդ մասը սահմանում է հողամասի սերվիտուտի տեսակները: Հաշվի առնելով վերոգրյալը՝ առաջարկում ենք Նախագծով հստակ սահմանել, թե համապատասխան հողամասը սերվիտուտի ինչ տեսակով է տրամադրվում:

2. Օրենսգրքի 50-րդ հոդվածի 5-րդ մասի համաձայն՝ սերվիտուտով ծանրաբեռնված հողամասի սեփականատերն իրավունք ունի վճար պահանջել այն անձանցից, ի շահ որոնց սահմանվել է սերվիտուտը, եթե այլ բան նախատեսված չէ օրենսդրությամբ:
Ելնելով վերոգրյալից՝ առաջարկում ենք քննարկման առարկա դարձնել Նախագծով նախատեսվող սերվիտուտի դիմաց վճար պահանջելու հարցը:
	1. Ընդունվել է

2. Ընդունվել է
	1. Նախագծի 1-ին կետում կատարվել է համապատասխան լրացում։

2. Նախագծի 2-րդ կետում կատարվել է համապատասխան լրացում։

	Անշարժ գույքի կադաստրի կոմիտե                                      05.10.2018թ.                          N ՍՊ/5635-18
	Առաջարկություններ և դիտողություններ չունի:

	ՀՀ արդարադատության նախարարություն

03.11.2018թ.                          N 02/14/626847-18
	1. Նախագծի 1-ին կետն անհրաժեշտ է խմբագրել և հիշյալ կետում նախատեսել դրույթներ հողամասի սերվիտուտի տեսակների վերաբերյալ, մասնավորապես նշել, թե հողամասը սերվիտուտի ինչ տեսակով է տրամադրվելու՝  համաձայն  ՀՀ հողային օրենսգրքի 50-րդ հոդվածի      3-րդ մասի պահանջների:

2. ՀՀ հողային օրենսգրքի 50-րդ հոդվածի 5-րդ մասի համաձայն՝ սերվիտուտով ծանրաբեռնված հողամասի սեփականատերն իրավունք ունի վճար պահանջել այն անձանցից, ի շահ որոնց սահմանվել է սերվիտուտը, եթե այլ բան նախատեսված չէ օրենսդրությամբ: Ելնելով վերոգրյալից՝ առաջարկվել է նախագծում նախատեսել դրույթներ սեփականատիրոջ կողմից սերվիտուտով ծանրաբեռնված հողամասի վճարի պահանջի վերաբերյալ:
	1. Ընդունվել է

2. Ընդունվել է
	1. Նախագծի 1-ին կետում կատարվել է համապատասխան լրացում։

2. Նախագծի 2-րդ կետում կատարվել է համապատասխան լրացում։

	Երևանի քաղաքապետարան

07.12.2018թ.

N 01/07-88559
	Առաջարկվել է նախագծի նախաբանում հղում կատարել նաև ՀՀ հողային օրենսգրքի 3-րդ հոդվածի 2-րդ կետին և «Տեղական ինքնակառավարման մասին» ՀՀ օրենքի 43-րդ հոդվածի 2-րդ մասի 2-րդ կետին, իսկ 2-րդ կետում «Հայաստանի Հանրապետության տնտեսական զարգացման և ներդրումների նախարարության պետական գույքի կառավարման կոմիտեի նախագահին» բառերը փոխարինել «Առաջարկել Երևանի քաղաքապետին» բառերով։
	   Ընդունվել է։
	 Նախագծի նախաբանում և                                              նախագծի 2-րդ կետում կատարվել են համապատասխան լրացումներ և փոփոխություններ։

	ՀՀ վարչապետի աշխատակազմի իրավաբանական վարչություն
	Որոշման նախագծի վերաբերյալ անհրաժեշտ է հաշվի առնել, որ «Տեղական ինքնակառավարման մասին» օրենքի և Հողային օրենսգրքի վերաբերելի հոդվածներով տեղական ինքնակառավարման մարմիններին, մասնավորապես համայնքի ղեկավարին իրավասություն է վարապահվում համայնքի քաղաքաշինական ծրագրային փաստաթղթերին, հողերի օգտագործման սխեմաներին համապատասխան՝ օրենքով սահմանված դեպքերում ու կարգով օտարելու կամ օգտագործման տրամադրելու, ՀՀ օրենսդրությամբ սահմանված կարգով տրամադրելու ու հետ վերցնելու պետությանը սեփականության իրավունքով պատկանող հողամասերը։

Որոշման նախագծում առկա կարգավորումը վերաբերվում է համայնքի ղեկավարի կողմից ուրիշի գույքից սահմանափակ օգտվելու իրավունքի տարամադրմանը, որի վերաբերյալ օրենքով հստակ լիազորող նորմ սահմանված չէ։ Առաջարկում ենք, հետագայում օրենսդրական փոփոխությունների կատարման միջոցով անդրադառնալ նշված հարցի կարգավորմանը։

	Քննարկվել է
	Ընդունվել է ի գիտություն։

ՀՀ ՏԶՆՆ Պետական գույքի կառավարման կոմիտեն հետագայում օրենսդրական փոփոխությունների կատարման միջոցով կանդրադառա նշված հարցի կարգավորմանը:




